
Bahurupagarbha Stotradhyanam

ಬಹುರೂಪಗರ್ಭಸ್ತೋತ್ರಧ್ಯಾನಂ
ಶ್ರೀಸ್ವಚ್ಛಂದಭೈರವರೂಪಾನುಸ್ಮರಣಂ

ನಮಃ ಸ್ವಚ್ಛಂದಭೈರವಾಯ .

ಅಥ ಶ್ರೀಸ್ವಚ್ಛಂದಭೈರವರೂಪಾನುಸ್ಮರಣಂ .

ಓಂ ತ್ರಿಪಂಚನಯನಂ ದೇವಂ ಜಟಾಮುಕುಟಮಂಡಿತಂ .

ಚಂದ್ರಕೋಟಿಪ್ರತೀಕಾಶಂ ಚಂದ್ರಾರ್ಧಕೃತಶೇಖರಂ .. 1..

ಪಂಚವಕ್ತ್ರಂ ವಿಶಾಲಾಕ್ಷಂ ಸರ್ಪಗೋನಾಸಮಂಡಿತಂ .

ವೃಶ್ಚಿಕೈರಗ್ನಿವರ್ಣಾಭೈರ್ಹಾರೇಣ ತು ವಿರಾಜಿತಂ .. 2..

ಕಪಾಲಮಾಲಾಭರಣಂ ಖಡ್ಗಖೇಟಕಧಾರಿಣಂ
ಪಾಶಾಂಕುಶಧರಂ ದೇವಂ ಶರಹಸ್ತಂ ಪಿನಾಕಿನಂ .. 3..

ವರದಾಭಯಹಸ್ತಂ ಚ ಮುಂಡಖಟ್ವಾಂಗಧಾರಿಣಂ .

ವೀಣಾಡಮರುಹಸ್ತಂ ಚ ಘಂಟಾಹಸ್ತಂ ತ್ರಿಶೂಲಿನಂ .. 4..

ವಜ್ರದಂಡಕೃತಾಟೋಪಂ ಪರಶ್ವಾಯುಧಹಸ್ತಕಂ .

ಮುದ್ಗರೇಣ ವಿಚಿತ್ರೇಣ ಧೃತೇನ ತು ವಿರಾಜಿತಂ .. 5.. (ವರ್ತುಲೇನ ವಿರಾಜಿತಂ)
ಸಿಂಹಚರ್ಮಪರೀಧಾನಂ ಗಜಚರ್ಮೋತ್ತರೀಯಕಂ .

ಅಷ್ಟಾದಶಭುಜಂ ದೇವಂ ನೀಲಕಂಠಂ ಸುತೇಜಸಂ .. 6..

ಊರ್ಧ್ವವಕ್ತ್ರಂ ಮಹೇಶಾನಿ ಸ್ಫಟಿಕಾಭಂ ವಿಚಿಂತಯೇತ್ .

ಆಪೀತಂ ಪೂರ್ವವಕ್ತ್ರಂ ತು ನೀಲೋತ್ಪಲದಲಪ್ರಭಂ .. 7..

ದಕ್ಷಿಣಂ ತು ವಿಜಾನೀಯಾದ್ವಾಮಂ ಚೈವ ವಿಚಿಂತಯೇತ್ .

ದಾಡಿಮೀಕುಸುಮಪ್ರಖ್ಯಂ ಕುಂಕುಮೋದಕಸನ್ನಿಭಂ .. 8..

ಚಂದ್ರಾರ್ಬುದಪ್ರತೀಕಾಶಂ ಪಶ್ಚಿಮಂ ತು ವಿಚಿಂತಯೇತ್ .

ಸ್ವಚ್ಛಂದಭೈರವಂ ದೇವಂ ಸರ್ವಕಾಮಫಲಪ್ರದಂ .. 9..

ಧ್ಯಾಯೇದ್ವೈ ಯಸ್ತು ಯುಕ್ತಾತ್ಮಾ ಕ್ಷಿಪ್ರಂ ಸಿದ್ಧ್ಯತಿ ಮಾನವಃ . (ಧ್ಯಾಯತೇ ಯಸ್ತು)
ಪೂರ್ವಂ ಯಾ ಸಾ ಮಯಾಽಽಖ್ಯಾತಾ ಅಘೋರಾ ಶಕ್ತಿರುತ್ತಮಾ .. 10.. (ಯಾ ಸಾ
ಪೂರ್ವಂ)
ಯಾದೃಶಂ ಭೈರವಂ ರೂಪಂ ತಸ್ಯಾಸ್ತಾದೃಶಮೇವ ಹಿ .

ಬಹುರೂಪಗರ್ಭಸ್ತೋತ್ರಧ್ಯಾನಂ ಶ್ರೀಸ್ವಚ್ಛಂದಭೈರವರೂಪಾನುಸ್ಮರಣಂ

ಭೈರವಂ ಪೂಜಯಿತ್ವಾ ತು ತಸ್ಯೋತ್ಸಂಗಗತಾಂ ಸ್ಮರೇತ್ .. 11.. (ತಸ್ಯೋತ್ಸಂಗಂ ತು
ತಾಂ ನ್ಯಸೇತ್)

ಈಷತ್ಕರಾಲವದನಾಂ ಗಂಭೀರವಿಪುಲಸ್ವನಾಂ .

ಪ್ರಸನ್ನಾಸ್ಯಾಂ ಸದಾ ಧ್ಯಾಯೇತ್ ಭೈರವೀಂ ವಿಸ್ಮಿತೇಕ್ಷಣಾಂ .. 12..

ನೌಮ್ಯಹಂ ತಾಂ ಪರಬ್ರಹ್ಮಮಹಿಷೀಂ ಚಿತ್ಸ್ವರೂಪಿಣೀಂ .

ಚರಾಚರಸ್ವರೂಪೇಣ ಸಂಸ್ಥಿತಾಂ ಭಕ್ತವತ್ಸಲಾಂ .. 13..

ಇತಿ ಶ್ರೀಸ್ವಚ್ಛಂದಭೈರವರೂಪಾನುಸ್ಮರಣಂ ಸಂಪೂರ್ಣಂ .

(ಇತಿ ಬಹುರೂಪಗರ್ಭಸ್ತೋತ್ರಧ್ಯಾನಂ ಸಂಪೂರ್ಣಂ .)

Verses 3 and 4 have some words swapped in some variations.

Verse 11 also has sequence swapped.

